
ᕖᕝᕗᐊᓕ 3, 2020 

ᑎᐅᕋ ᐋᑰ 

ᐊᖓᔪᖅᑳᖅ, ᐱᔭᕆᐊᑐᔪᓕᕆᔨᓄᑦ 

ᓄᓇᕗᑦ ᐊᕙᑎᓕᕆᓂᕐᒧᑦ ᑲᑎᒪᔨᓂᑦ 

ᑎᑎᖅᑲᓂᐊᕐᕕᐊ 1360 

ᐃᖃᓗᒃᑑᑦᑎᐊᖅ, ᓄᓇᕗᑦ, X0B 0C0 

 

ᐱᔾᔪᑎᒋᓪᓗᒍ: ᑭᐅᔭᐅᒍᒪᓯᒪᓂᖏᑦ ᐱᔾᔪᑎᒋᓪᓗᒋᑦ ᐹᕕᓐᓛᓐ ᓴᕕᕋᔭᔅᓴᒥᒃ ᐅᔭᕋᓐᓂᐊᖅᑏᑦ ᐅᔭᕋᓐᓂᐊᖃᑦᑕᕐᓂᖏᓐᓂᒃ 

ᐊᒥᓱᕈᖅᑎᑦᑎᒋᐊᕈᒪᑎᓪᓗᒋᑦ (6 mtpa) ᑐᔅᓯᕋᐅᑎᖓᑦ  

 

ᐋᑰ,  

 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᕿᑭᖅᑕᓂᒃᑯᑦ) ᖁᔭᓕᔪᑦ ᐱᕕᖃᖅᑎᑕᐅᓯᒪᒻᒪᑕ ᓄᓇᕗᑦ ᐊᕙᑎᓕᕆᓂᕐᒧᑦ ᑲᑎᒪᔨᓂᑦ 

(ᐊᕙᑎᓕᕆᓂᕐᒧᑦ, ᑲᑎᒪᔩᑦ) ᐅᖃᐅᓯᔅᓴᑎᓐᓂᒃ ᑐᓂᓯᒍᓐᓇᖅᑎᑕᐅᓪᓗᑕ ᐱᔾᔪᑎᒋᓪᓗᒋᑦ ᐹᕕᓐᓛᓐ ᓴᕕᕋᔭᔅᓴᒥᒃ 

ᐅᔭᕋᓐᓂᐊᖅᑏᑦ (ᐹᕕᓐᓛᓐ) ᓄᓘᔮᓕᕆᓂᕐᒥ (ᐱᓕᕆᐊᕐᒥ) “ᐊᖏᓪᓕᒋᐊᕐᓯᒍᒪᓪᓗᑎᒃ ᑐᔅᓯᕋᐅᑎᖓᑦ 

ᐅᔭᕋᓐᓂᐊᖃᑦᑕᖅᑕᖏᓐᓂᒃ ᐊᒥᓱᕈᖅᑎᑦᑎᒋᐊᕈᒪᓪᓗᑎᒃ ᑐᔅᓯᕋᐅᑎᖓᓐᓂ” (2020 PIP). ᓇᓗᓇᙱᒻᒪᑦ ᖃᐅᔨᒪᔪᔅᓴᐅᒐᕕᑦ, 

ᕿᑭᖅᑕᓂᒃᑯᑦ ᐱᔭᕆᐊᑐᔪᐊᓗᒻᒥᒃ ᐊᑐᕐᓯᒪᒻᒪᑕ ᖃᐅᔨᓴᖅᑎᓪᓗᒋᑦ ᐹᕕᓐᓛᓐᑯᑦ 2018ᒥ ᐅᔭᕋᓐᓂᐊᖃᑦᑕᖅᑕᖏᓐᓂᒃ 

ᐊᒥᓱᕈᖅᑎᑦᑎᒋᐊᕈᒪᓪᓗᑎᒃ ᑐᔅᓯᕋᐅᑎᖓᓐᓂᒃ (2018ᒥ ᑐᔅᓯᕋᐅᑕᐅᔪᔪᖅ). ᕿᑭᖅᑕᓂᒃᑯᑦ ᐱᓕᕆᐊᖃᕐᓯᒪᓪᓚᕆᒻᒥᒻᒪᑕ 

ᐊᒻᒪᓗ ᓂᓪᓕᐊᔾᔪᑎᖃᖃᑦᑕᕐᓯᒪᓪᓚᕆᒻᒪᑕ ᖃᐅᔨᓴᕐᓂᑎᓐᓂ ᑐᖏᓕᐊᓂ ᐱᓕᕆᐊᔅᓴᓂᑦ ᑐᔅᓯᕋᐅᑕᐅᓯᒪᔪᑦ ᐱᔾᔪᑎᒋᓪᓗᒋᑦ 

ᒫᓐᓇ ᐊᕙᑎᓕᕆᔨᒃᑯᑦ ᓵᖓᓃᑦᑐᓂᑦ. 

 

ᒥᓂᔅᑕᒧᑦ ᐊᖏᖅᑕᐅᓚᐅᖅᑎᓪᓗᒍ 2018ᒥ ᑐᔅᓯᕋᐅᑕᐅᓯᒪᔪᖅ ᓯᑎᐱᕆ 30, 2018ᒥ, ᐹᕕᓐᓛᓐᑯᑦ 

ᐋᖅᑭᒋᐊᕐᓯᒋᐊᖃᓚᐅᕐᓯᒪᒻᒪᑕ ᑭᓪᓕᖏᓐᓂᒃ ᒪᓕᒐᔅᓴᖏᓐᓂᓪᓗ 10, 179(a), 179(b), 179(c), ᐊᒻᒪᓗᑦᑕᐅᖅ ᓄᑖᑦ 

ᑭᓪᓕᒋᓂᐊᖅᑕᖏᑦ ᑕᐃᒫᒃ ᐅᖃᐅᓯᕆᓯᒪᒻᒪᒋᑦ ᒥᓂᔅᑕᐅᑉ ᐱᔾᔪᑎᒋᓪᓗᒋᑦ ᐃᒪᕕᓕᕆᓂᕐᒧᑦ ᐱᔭᕆᐊᑭᓪᓕᑎᑦᑎᔨᓄᑦ 

ᐊᕙᑎᓕᕆᔨᒃᑯᓐᓂ ᐱᓕᕆᐊᖓᓐᓄᑦ ᓇᓗᓇᐃᒃᑯᑕᖓᒍᑦ 005 (PC 005). ᕿᑭᖅᑕᓂᒃᑯᑦ 

ᑕᐃᒪᐃᓕᖓᔾᔪᑎᖃᕋᓗᐊᖅᑎᓪᓗᒋᑦ ᓈᒻᒪᖏᓐᓂᖏᓐᓂᒃ ᑐᖓᐅᑦᑎᖃᑦᑕᕐᓂᖏᓐᓂᓪᓗ ᐹᕕᓐᓛᓐᑯᑦ 

ᑲᔪᓯᑎᑦᑎᖃᑦᑕᕆᐊᖃᕐᓂᖏᓐᓂᒃ ᑕᒪᒃᑯᓂᖓ ᐊᑐᕆᐊᖃᕐᐸᑦᑕᖏᓐᓂᒃ, 2019ᒥ ᐅᔭᕋᓐᓂᐊᖃᑦᑕᖅᑕᖏᓐᓂᒃ 

ᐊᒥᓱᕈᖅᑎᑦᑎᒋᐊᔪᒻᒪᑕ ᑕᐃᒫᒃ ᓂᕆᐅᒋᔭᐅᓚᐅᕐᓯᒪᒻᒪᑦ ᐊᒻᒪᓗ ᐱᓕᕆᔪᓐᓇᖅᑎᑕᐅᔪᓪᓗᑎᒃ ᐹᕕᓐᓛᓐᑯᑦ ᑲᔪᓯᑎᑦᑎᓗᑎᒃ 

ᐋᖅᑭᐅᒪᑎᑦᑎᓂᕐᒥᒃ ᐊᐅᓚᓂᖃᖅᑎᑦᑎᓂᖓᓐᓂᒃ ᐱᓕᕆᐊᖓᓐᓂᒃ ᐊᕙᑎᓕᕆᔨᒃᑯᓐᓂᑦ ᕿᒥᕐᕈᔭᐅᒐᓗᐊᖅᑎᓪᓗᒋᑦ 

ᑐᖏᓕᐊᓂ ᐱᓕᕆᐊᔅᓴᑦ ᑐᔅᓯᕋᐅᑕᐅᓯᒪᔪᑦ. 

 

ᐊᒥᓱᑦ 2020ᒥ ᑐᔅᓯᕋᐅᑎᖓᓂ ᐃᓱᒫᓘᑕᐅᓯᒪᔪᑦ ᓱᓕ ᑲᔪᓯᒻᒪᑕ ᐊᒻᒪᓗ ᐊᖏᓪᓕᒋᐊᕐᓯᒪᓪᓗᑎᒃ ᐱᓕᕆᓂᖏᓐᓂ ᑐᖏᓕᐊᓂ 

ᐱᓕᕆᐊᔅᓴᓂᑦ ᑐᔅᓯᕋᐅᑕᐅᓯᒪᔪᓂᑦ. ᑖᒃᑯᐊ ᐃᓱᒫᓘᑕᐅᔪᑦ ᑲᒪᒋᔭᐅᑦᑎᐊᕐᓯᒪᓂᕐᓴᐃᑦ ᕿᒥᕐᕈᔭᐅᑎᓪᓗᒋᑦ ᑐᖏᓕᐊᓂ 

ᐱᓕᕆᐊᔅᓴᑦ ᑐᔅᓯᕋᐅᑕᐅᓯᒪᔪᑦ. ᕿᑭᖅᑕᓂᒃᑯᑦ ᐹᕕᓐᓛᓐᑯᓪᓗ ᐱᓕᕆᖃᑎᒌᓯᒪᔪᑦ ᐋᖅᑮᓇᓱᑦᑐᑎᒃ ᐱᔭᕆᐊᑐᔪᓅᖓᔪᓂᑦ 

ᐃᓱᒫᓘᑕᐅᓯᒪᔪᓂᑦ ᑎᑎᕋᖅᑕᐅᓯᒪᔪᓂᑦ ᐱᔭᕇᕈᑎᖏᓐᓂ ᑎᑎᖅᑲᓂᑦ ᑐᓂᓯᒪᔭᖏᓐᓂ ᐱᔾᔪᑎᒋᓪᓗᒋᑦ ᑐᖏᓕᐊᓂ 

ᐱᓕᕆᐊᔅᓴᑦ. ᐃᓚᖓᑦ ᓴᖅᑭᕐᓯᒪᔪᖅ ᑕᒪᒃᑯᓂᖓ ᑲᑎᒪᒍᑎᖃᖃᑦᑕᑎᓪᓗᒋᑦ ᑎᑎᕋᖅᑕᐅᓯᒪᔪᖅ ᐱᖃᓯᐅᑎᓯᒪᔪᒥᑦ ᑎᑎᖅᑲᕐᒥ1 

ᐹᕕᓐᓛᓐᑯᑦ ᐊᐅᓚᑦᑎᔨᒻᒪᕆᐊᓂᒃ ᕗᕋᐃᔭᓐ ᐱᐊᓂ. ᕿᑭᖅᑕᓂᒃᑯᑦ ᐹᕕᓐᓛᓐᑯᓪᓗ ᐊᖏᕐᓯᒪᔪᑦ ᓯᕗᒧᐊᑦᑎᑦᑎᔪᒪᓪᓗᑎᒃ 

ᐊᒻᒪᓗ ᐃᖅᑲᓇᐃᔭᕈᒪᓪᓗᑎᒃ ᐃᑲᔪᖅᑎᒌᓪᓗᑎᒃ, ᐃᓄᐃᑦ ᐃᓚᒋᔭᐅᓪᓚᕆᒋᐊᖃᕐᖓᑕ ᐱᓕᕆᐊᕐᒥ. ᐹᕕᓐᓛᓐᑯᑦ ᐊᖏᕐᓯᓯᒪᔪᑦ 

ᕿᑭᖅᑕᓂᒃᑯᑦ ᑐᔅᓯᕋᐅᑎᖓᓐᓂᒃ ᐋᖅᑮᔪᒪᑎᓪᓗᒋᑦ ᐃᓄᓐᓂᑦ ᑲᑎᒪᔨᕋᓛᖑᓂᐊᖅᑐᓂᑦ ᐅᖃᐅᔾᔨᒋᐊᖃᑦᑕᓂᐊᖅᑐᓂᑦ 

ᖃᐅᔨᒃᑲᐃᖃᑦᑕᓂᐊᖅᑐᓂᓪᓗ ᕿᑭᖅᑕᓂᒃᑯᓐᓂᑦ ᐱᔾᔪᑎᒋᓪᓗᒋᑦ ᒪᑯᐊ ᐊᐅᓚᑦᑎᓂᖅ, ᐸᓚᕐᔫᒥᑎᑦᑎᓂᖅ, ᐊᒻᒪᓗ 

ᓇᐅᑦᑎᕐᓱᖃᑦᑕᕐᓂᖅ ᐸᕐᓇᐅᑎᓂᑦ, ᑐᑭᑖᕈᑕᐅᔭᕆᐊᓕᒃ ᕿᑭᖅᑕᓂᒃᑯᓐᓂᑦ ᐹᕕᓐᓛᓐᑯᓐᓂᓪᓗ ᐱᓇᓱᐊᕈᓯᐅᓂᐊᖅᑐᓂᑦ 

 
1 ᐹᕕᓐᓛᓐ (2020). ᐱᔾᔪᑎᒋᓪᓗᒋ1: 2020 ᓯᕗᓂᔅᓴᑎᓐᓄᑦ ᐊᖅᑯᑦ. ᔮᓐᓄᐊᓕ 29, 2020. 

ᐊᒡᒋᖅᑐᓂᑦ. ᐹᕕᓐᓛᓐᑯᑦ ᐊᖏᕐᓯᒪᒻᒥᔪᑦ ᐋᖅᑮᔪᒪᓪᓗᑎᒃ ᑐᖏᓕᐊᓂ ᐱᓕᕆᐊᔅᓴᓂᑦ ᐋᔩᖃᑎᒌᓐᓂᐅᒐᔭᖅᑐᒥᒃ 

ᕿᑭᖅᑕᓂᒃᑯᓐᓄᑦ, ᐅᖃᐅᓯᖃᕐᐸᓪᓕᐊᓂᐊᕐᖓᑕ ᐱᕚᓪᓕᕈᑎᔅᓴᓂᑦ ᑐᕌᕐᓂᐊᖅᑐᓂᑦ ᐊᑑᑎᕕᐅᔪᓄᑦ ᕿᑭᖅᑕᓂ 

ᓄᓇᓕᓐᓄᑦ ᑐᖏᓕᐊᓂ ᐱᓕᕆᐊᔅᓴᖅ ᐊᖏᖅᑕᒥᓂᐅᑉᐸᑦ ᑲᔪᓯᒍᓐᓇᕐᓂᕋᖅᑕᐅᓗᓂ. 

 

ᑎᑎᖅᑲᖅ ᓇᓗᓇᐃᕐᓯᓯᒪᒻᒥᔪᖅ ᐹᕕᓐᓛᓐᑯᑦ ᓯᕗᒧᑦ ᐱᕙᓪᓕᐊᓂᕆᓂᐊᖅᑕᖓᓐᓂᒃ 2020ᒥ ᐱᔾᔪᑎᒋᓪᓗᒋᑦ 

ᕿᑭᖅᑕᓂᒃᑯᑦ−ᐹᕕᓐᓛᓐᑯᑦ ᐃᓚᒋᔭᐅᓂᖏᑦ. ᕿᑭᖅᑕᓂᒃᑯᑦ ᑭᐅᓛᖅᑐᑦ ᐹᕕ2ᓐᓛᓐᑯᑦ ᑎᑎᖅᑲᖓᓐᓄᑦ ᐊᓯᐊᒍᑦ 

ᐃᓛᒃᑰᖓᔪᒥᒃ ᒫᓐᓇᒫᖑᓂᐊᖅᑐᖅ. 

 

2020ᒥ ᑐᔅᓯᕋᐅᑎᖓᓂ ᑲᔪᓯᑐᐃᓐᓇᕆᐊᖃᕋᓗᐊᖅᑎᓪᓗᒍ, ᕿᑭᖅᑕᓂᒃᑯᑦ ᐃᑲᔪᕐᓰᖏᑦᑐᑦ 

ᐹᕕᓐᓛᓐᑯᑦ−ᑐᔅᓯᕋᐅᑎᒋᓯᒪᔭᖓᓐᓂ ᐊᓯᔾᔨᖅᑕᐅᓯᒪᔪᒥ PC 005 ᑭᓪᓕᖏᓐᓂ ᒪᓕᒐᔅᓴᖏᓐᓂᓪᓗ 179(a) ᐊᒻᒪᓗ 179(b). 

ᕿᑭᖅᑕᓂᒃᑯᑦ ᐅᑉᐱᕈᓱᑦᑐᑦ ᐅᖃᐅᓯᖅᑕᖏᑦ ᐱᔾᔪᑎᓖᑦ ᑎᑎᕋᕐᓯᒪᓂᖓᓂ 112 ᓄᓇᕗᒥ ᐸᕐᓇᐃᓂᕐᒧᑦ ᐊᒻᒪᓗ ᐱᓕᕆᐊᕐᒥ 

ᖃᐅᔨᓴᕐᓂᕐᒧᑦ ᒪᓕᒐᕐᓂᑦ (NuPPAA) ᓱᕐᕋᒋᐊᖃᙱᒻᒪᑦ, ᑭᓯᐊᓂ ᐊᓯᔾᔨᖅᑕᐅᓗᓂ ᐅᓪᓗᖓᑕ ᓇᓗᓇᐃᕐᓯᒪᓂᖓ ᑎᓯᐱᕆ 

31, 2019ᒥ ᑎᓯᐱᕆ 31, 2020ᒧᑦ. ᕿᑭᖅᑕᓂᒃᑯᑦ ᐋᖅᑭᓯᒪᒻᒪᑕ ᐱᓕᕆᔾᔪᓯᐅᑦᑎᐊᕆᐊᓖᑦ ᒪᓕᒐᕐᓂᑦ (NuPPAA) 

ᒪᓕᑦᑕᐅᔭᕆᐊᖃᕐᖓᑕ ᓇᒥᑐᐃᓐᓇᖅ ᓯᕗᓂᔅᓴᑎᓐᓂ ᐃᓱᒪᔅᓴᕐᓯᐅᕈᑕᐅᒃᑲᓂᕐᓂᐊᖅᑲᑕ ᑭᓪᓕᒋᓂᐊᖅᑕᖏᑦ ᒪᓕᒐᔅᓴᖏᓪᓗ 

PC 005ᒥ. 

 

ᕿᑭᖅᑕᓂᒃᑯᑦ ᑐᑭᓯᔪᑦ ᓄᓇᓖᑦ ᐅᖁᒪᐃᓪᓕᐅᖅᑎᑕᐅᖏᓐᓇᖃᑦᑕᕐᖓᑕ ᐃᑲᔪᕐᓰᖁᔭᐅᓪᓗᑎᒃ ᓯᕗᒧᐊᑦᑎᑕᐅᖁᓪᓗᒍ 

ᓄᓘᔮᓂᑦ ᐱᓕᕆᐊᖅ. ᐅᖁᒪᐃᓐᓂᖓ ᐃᑉᐱᒋᔭᐅᓯᒪᒻᒪᑕ ᓄᓇᓕᓐᓂᑦ ᓄᖅᑳᑎᑕᐅᒻᒪᑕ ᐃᖅᑲᓇᐃᔭᖅᑏᑦ ᐱᓕᕆᕕᐅᔪᒥ 

ᓄᕕᐱᕆᐅᑎᓪᓗᒍ, 2019. ᑐᔅᓯᕋᕐᓯᒪᔪᑦ ᕿᓄᔾᔪᑎᖃᕐᓯᒪᓂᖓ ᒪᓕᑦᑐᒍ, ᑎᑎᖅᑲᐃᑦ ᐃᑲᔪᕐᓯᕆᐊᕈᑏᑦ 2020ᒧᑦ 

ᑐᔅᓯᕋᐅᑎᖓᓐᓄᑦ ᓄᓇᓕᓐᓂᑦ ᑐᓂᔭᐅᔪᒻᒪᑕ ᐅᓂᒃᑳᕐᓂᐊᑐᐃᓐᓇᑎᓪᓗᒋᑦ ᑐᔅᓯᕋᐅᑎᓪᓚᑦᑖᖓᓐᓂᒃ 2020ᒧᑦ 

ᑐᔅᓯᕋᐅᑎᖓᓐᓂ. ᕿᑭᖅᑕᓂᒃᑯᑦ ᐊᑐᖁᓕᔨᔾᔪᑎᖃᕐᓯᒪᔪᑦ ᖃᓄᐃᓐᓂᐅᔪᑦ ᑎᑎᖅᑲᐃᑦ ᐃᑲᔪᕐᓯᕆᐊᕈᑕᐅᓯᒪᔪᑦ 

ᑐᓂᔭᐅᓯᒪᑎᓪᓗᒋᑦ ᐃᓱᒪᒋᔭᐅᒋᐊᕆᐊᖃᕐᖓᑕᒎᖅ ᐊᕙᑎᓕᕆᔨᒃᑯᓐᓄᑦ ᐃᓱᒪᔅᓴᕐᓯᐅᕈᑎᖃᖅᑎᓪᓗᒋᑦ ᖃᐅᔨᒪᔾᔪᑎᔅᓴᑎᓂᑦ 

ᐊᒻᒪᓗ ᐃᓱᒪᒋᔭᖏᓐᓂᑦ ᐅᖃᖅᑎᑕᐅᑎᓪᓗᒋᑦ ᐃᓚᒋᔭᐅᒍᒪᓯᒪᔪᑦ ᑐᑭᑖᕈᑎᖃᕐᓂᐊᑎᓪᓗᒋᑦ 2020ᒧᑦ ᑐᔅᓯᕋᐅᑕᐅᓯᒪᔪᒥᒃ. 

 

ᐃᓱᒪᒋᓪᓗᒋᑦ ᓄᓘᔮᓕᕆᓂᖅ ᐊᒻᒪᓗ ᐃᓘᓐᓇᖏᑦ ᐃᓗᓕᖏᑦ ᐃᓘᓐᓇᓕᒫᖓᓂ, ᕿᑭᖅᑕᓂᒃᑯᑦ ᐅᑉᐱᕈᓱᑦᑐᑦ 2020ᒧᑦ 

ᑐᔅᓯᕋᐅᑕᐅᓯᒪᔪᖅ ᑲᔪᓯᒋᐊᕆᐊᖃᖅᑐᒋᓪᓗᒍ. ᐱᓇᓱᐊᕋᔅᓴᐃᑦ ᑖᒃᑯᓇᙵᑦ ᑐᖏᓕᐊᓂ ᐱᓕᕆᐊᔅᓴᓂᑦ 

ᑐᔅᓯᕋᐅᑕᐅᓯᒪᔪᓂᑦ ᕿᒥᕐᕈᓂᕐᒥ, ᐊᒻᒪᓗ ᐊᖏᕐᓯᒪᓂᖏᓐᓂᒃ ᐹᕕᓐᓛᓐᑯᑦ ᐃᓚᒋᔭᐅᑎᑦᑎᒋᐊᒃᑲᓐᓂᕋᔭᕐᓂᖏᓐᓄᑦ 

ᕿᑭᖅᑕᓂᒃᑯᓐᓂᑦ ᐊᒻᒪᓗ ᐊᑑᑎᕕᐅᔪᓂᑦ ᕿᑭᖅᑕᓂ ᓄᓇᓕᓐᓂᑦ, ᐊᒥᓲᓂᕐᓴᐅᒻᒪᑕ ᐊᑑᑎᒐᔭᙳᐊᖅᑐᓂᑦ 

ᓈᒻᒪᓴᙱᔾᔪᑕᐅᔪᓂᑦ 2020ᒧᑦ ᑐᔅᓯᕋᐅᑕᐅᓯᒪᔪᒧᑦ. ᕿᑭᖅᑕᓂᒃᑯᑦ ᐃᓱᒪᔅᓴᕐᓯᐅᕈᑎᖃᕐᓯᒪᓪᓚᕆᒻᒪᑕ ᐃᓱᒪᒋᔭᐅᓯᒪᔪᓂᑦ 

ᐊᑑᑎᕕᐅᔪᓂᑦ ᓄᓇᓕᓐᓂᑦ, ᐊᒻᒪᓗ ᑕᒪᑐᒧᖓ ᑎᑭᐅᑎᓯᒪᙱᒻᒪᑕ ᐃᑉᐱᒍᓱᑦᑎᐊᕐᓂᖃᙱᓪᓗᑎᒃ ᐊᒻᒪᓗ 

ᐃᓱᒪᔅᓴᕐᓯᐅᕈᑎᖃᕐᓯᒪᙱᓪᓗᑎᒃ. ᕿᑭᖅᑕᓂᒃᑯᑦ ᐊᖏᕐᓯᒪᔪᑦ ᐅᐸᓗᖓᐃᕐᓯᒪᓪᓗᑎᓪᓗ ᐱᓕᕆᖃᑎᖃᕐᓂᐊᓂᕐᒧᑦ 

ᐊᑑᑎᕕᐅᔪᓂᑦ ᓄᓇᓕᓐᓂᑦ, ᐹᕕᓐᓛᓐᑯᓐᓂᑦ ᐊᒻᒪᓗ ᐊᓯᖏᓐᓂᒃ ᐃᓚᒋᔭᐅᒍᒪᓯᒪᔪᓂᑦ ᐋᖅᑭᒍᓐᓇᓂᐊᕐᖓᑕ 

ᐊᕙᑎᐅᑉ/ᐱᔭᕆᐊᑐᔪᑦ ᒥᔅᓵᓄᑦ ᐃᓱᒫᓘᑕᐅᓯᒪᔪᑦ ᐱᔾᔪᑎᒋᓪᓗᒋᑦ, ᐊᒻᒪᓗ ᖃᐅᔨᓴᖅᑕᐅᒻᒪᑕ ᓱᓕ ᑐᖏᓕᐊᓂ ᐱᓕᕆᐊᔅᓴᑦ 

ᑐᔅᓯᕋᐅᑕᐅᓯᒪᔪᑦ, ᐅᔭᕋᓐᓂᐊᖃᑦᑕᖅᑕᖏᑦ ᐊᒥᓱᕈᒃᑲᓂᕐᐸᓪᓕᐊᑐᐃᓐᓇᖅᑐᑎᒃ.  

 

 

 

ᑎᑎᕋᖅᑐᖅ, 

 

 

 

ᔨᐅᕆᑦ ᐋᑕᓐHᐊᕝ 

ᐊᖏᔪᖅᑳᖅ, ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔨᓂᑦ 

